
ACTA DA SESIÓN ORDINARIA DO PLENO DA CORPORACIÓN PROVINCIAL DO DÍA 26 

DE XUÑO DE 2026

Ás 10.00 horas do día 26 de xuño de 2026, reúnese o Pleno da Corporación Provincial, en 

sesión ordinaria, no salón de sesións do Pazo Provincial, coa asistencia dos seguintes 

deputados e deputadas:  

Presidente: Don Luís Menor Pérez

Deputados/as do Grupo Popular:

Don Rosendo Luís Fernández Fernández

Don Plácido Álvarez Dobaño

Don José Miguel Pérez Blecua

Don César Manuel Fernández Gil

Dona Ana Patricia Torres Madureira

Don José María Lago Cabo

Dona María Teresa Barge Bello

Dona Marta Novoa Iglesias

Don Jorge Pumar Tesouro

Don Manuel Seoane Rodríguez

Dona María del Carmen González Quintela

Deputados/as do Grupo Socialista:

Don Álvaro Vila Araújo

Don Emilio Luís Díaz Vidal

Don Diego Fernández Nogueira

Dona Eva María Pérez Gamote 

Dona Sherezade Núñez Rodríguez

Dona Susana Rodríguez Rodríguez

Deputados/as do Grupo do BNG:

Don Bernardo Varela López

Dona María José Mangana Guede

Don Xosé Manuel Puga González.

Deputados do Grupo de Democracia Ourensana:

Don Rafael Martínez Cachafeiro

Don Antonio Fernández Martín

Don Francisco Lorenzo López

Deputados Non Adscritos

Don Xosé Carlos Valcárcel Doval

Secretario: don Juan Marquina Fuentes

Interventora: dona Mónica Legaspi Díaz

Antes de comezar a sesión o Sr. presidente informa que, tras falalo na Xunta de Portavoces, 

farase un receso no Pleno para facer un minuto de silencio na entrada do Pazo Provincial 

polas vítimas do terremoto de Venezuela. O dito receso durou dende a 11.44 horas ata as 

12.04 horas.

Seguidamente iniciouse o tratamento dos asuntos incluídos na orde do día, do xeito que se 

reflicte a continuación e que está dispoñible integramente no Portal Vídeo Acta, no seguinte 

enlace: ver vídeo acta

I. PARTE RESOLUTIVA (artigo 4 a) do Regulamento orgánico provincial)

1º.- APROBACIÓN DA ACTA ANTERIOR CORRESPONDENTE Á ORDINARIA DO DÍA 29 

DE MAIO DE 2026 (EXP. Nº 2026/6A/PLENO).- 

A Secretaría Xeral deu traslado do borrador da acta da sesión anterior, correspondente á 

ordinaria do día 29 de maio de 2026.

Non se producen intervencións e, co voto favorable dos membros presentes, o Pleno adopta 

o seguinte acordo:

- Aprobar a acta da sesión ordinaria do Pleno da Deputación Provincial do día 29 

de maio de 2026, conforme co borrador elaborado pola Secretaría Xeral. 

2º.- CAMBIO DE DATA DA SESIÓN ORDINARIA DO PLENO DA CORPORACIÓN 

PROVINCIAL CORRESPONDENTE AO MES DE XULLO DE 2026 (EXP. Nº 

2026/10279J).-

Dª Ana Patricia Torres Madureira, do Grupo Popular, expón o contido do ditame 

favorable da Comisión Informativa de Administración Provincial, Transparencia e 

Emerxencias.

A continuación prodúcense as intervencións que se recollen no punto 2º da vídeo acta da 

sesión, dispoñible no seguinte enlace: ver punto 2

http://videoacta.depourense.gal?pleno=20260626&instante=112
http://videoacta.depourense.gal?pleno=20260626&punto=2

Non se producen máis intervencións e, por unanimidade, o Pleno adopta o seguinte acordo:

- Cambiar a data da sesión do Pleno ordinario do mes de xullo, que se realizará o 

día 23 de xullo de 2026, ás 10.00 horas.

3º.- REVERSIÓN DO DEREITO REAL DE USO DA FINCA "O CAUDILLO" (CENTRO DE 

EDUCACIÓN AMBIENTAL E ALBERGUE "AS CORCERIZAS") A FAVOR DO 

CONCELLO DE VILAR DE BARRIO (EXP. Nº 2026/8460D).-

D. Plácido Álvarez Dobaño, do Grupo Popular, expón o contido do ditame favorable da 

Comisión Informativa de Administración Provincial, Transparencia e Emerxencias.

A continuación prodúcense as intervencións que se recollen no punto 3º da vídeo acta da 

sesión, dispoñible no seguinte enlace: ver punto 3

Non se producen intervencións e, por unanimidade, o Pleno adopta o seguinte acordo:

Aceptar a delegación de competencias efectuada polo Concello de A Rúa a favor da 

Deputación Provincial, mediante acordo plenario de data 11 de maio de 2026, das 

facultades de recadación, en período voluntario e executivo, das débedas correspondentes 

a multas por infraccións do texto refundido da Lei sobre tráfico, circulación de vehículos a 

motor e seguridade viaria e ás ordenanzas municipais de circulación impostas polo concello 

de A Rúa, nas condicións recollidas no acordo de delegación do concello, sendo en todo 

caso de aplicación as seguintes condicións xerais:

a) O contido da delegación abranguerá o exercicio de todas as facultades necesarias 

para a realización da recadación en vía voluntaria e en executiva, ditando todos os 

actos administrativos necesarios para a xestión dos ditos procedementos, incluída a 

emisión da providencia de constrinximento e resolución dos recursos administrativos 

contra os actos de recadación executiva.

b) Sen prexuízo da colaboración na tramitación por parte da Deputación Provincial de 

Ourense, corresponde a incoación, instrución e resolución do procedemento 

sancionador aos órganos administrativos do concello de A Rúa que teñan atribuídas 

ditas competencias dentro do concello.

c) Para o exercicio da competencia delegada o concello debería remitir as oportunas 

certificacións da relación de debedores dos últimos catro anos para os efectos de 

poder iniciar a recadación en executiva, así como, en relación ás débedas anteriores 

aos últimos catro anos certificación de que as débedas non están prescritas e 

indicará as diferentes datas de notificación da débeda en executiva, en relación ao 

ingreso de dereito público ao que se refire.

http://videoacta.depourense.gal?pleno=20260626&punto=3

d) A taxa para satisfacer polo concello pola prestación do servizo de recadación en 

voluntaria será a resultante de aplicarlles ás cantidades efectivamente recadadas o 

tipo de gravame único do 5% e a taxa pola prestación do servizo de recadación en 

período executivo será o 100% da recarga do período executivo que corresponda en 

cada caso, conforme co establecido no artigo 6, apartados a) e b) da Ordenanza 

fiscal reguladora da taxa pola prestación dos servizos de xestión, inspección e 

recadación da Deputación Provincial de Ourense. A Deputación deducirá da 

transferencia do importe recadado a cantidade correspondente á taxa liquidada, sen 

prexuízo da notificación da dita liquidación na forma prevista no artigo 9 da 

Ordenanza fiscal.

e) A presente delegación entrará en vigor unha vez aceptada pola Deputación 

Provincial, publicándose no Boletín Oficial da Provincia e no Diario Oficial de Galicia 

para xeral coñecemento. A presente delegación estará vixente por un período de 

catro anos, prorrogándose tacitamente por períodos iguais de catro anos se 

ningunha das partes manifesta expresamente a súa vontade en contra, 

comunicándoo á outra cunha antelación non inferior a 6 meses á súa finalización ou 

á de calquera dos períodos de prórroga. 

4º.- APROBACIÓN DO EXPEDIENTE NÚMERO 6/2026 DE MODIFICACIÓN DAS BASES 

DE EXECUCIÓN DO ORZAMENTO VIXENTE DA DEPUTACIÓN PROVINCIAL DE 

OURENSE (EXP. Nº 2026/10227F).-  

D.ª Marta Nóvoa Iglesias, do Grupo Popular, expón o contido do ditame favorable da 

Comisión Informativa Especial de Contas, Facenda e Recursos Humanos.

A continuación prodúcense as intervencións que se recollen no punto 4º da vídeo acta da 

sesión, dispoñible no seguinte enlace: ver punto 4

Non se producen máis intervencións e, co voto a favor do Grupo Popular (12), do Grupo 

Socialista (6) e do deputado non adscrito (1), e a abstención do BNG (3) e de Democracia 

Ourensana (3), o Pleno adopta o seguinte acordo:

1º.- Aprobar inicialmente o expediente número 6/2025 de modificación das bases de 

execución do Orzamento vixente da DPOU, do seguinte xeito:

Primeiro.-  Na sesión ordinaria que tivo lugar o día 27 de marzo de 2026, o Pleno da Corporación 

aprobou inicialmente o expediente de modificación de créditos nº 1/2026, acordo que adquiriu 

carácter definitivo tras a súa publicación no Boletín Oficial da Provincia nº 78, de data 28 de abril de 

2026.

http://videoacta.depourense.gal?pleno=20260626&punto=4

No citado expediente incluíuse a habilitación dun crédito extraordinario na aplicación orzamentaria 

32611/45199, denominada «Subvencións nominativas correntes a organismos autónomos e axencias 

da Comunidade Autónoma. UVigo», por importe de 59.000,00 €.

De conformidade co disposto na normativa reguladora das facendas locais e nas Bases de Execución 

do Orzamento, as subvencións de carácter nominativo deben figurar expresamente identificadas 

nestas últimas, mediante a determinación do beneficiario, do obxecto ou finalidade da subvención e 

da contía asignada, elementos que constitúen o seu contido mínimo esencial para os efectos da súa 

adecuada individualización e xestión.

En consecuencia, mediante o presente expediente de modificación das Bases de Execución do 

Orzamento nº 6/2026 procédese á incorporación e desenvolvemento da referida subvención 

nominativa, co fin de dotala da necesaria cobertura regulamentaria, quedando configurada nos 

seguintes termos:

32611/ 45199 “ Subvencións nominativas correntes á organismos autónomos e axencias da 

comunidade autónoma. Universidade de Vigo”

NIF Beneficiario Finalidade Importe

Q8650002B Universidade de 
Vigo

Rede de Espazos Museísticos - Convenio ca UVIGO 
Campus Ourense (Área de Antropoloxía Social e 
Cultural) e Deputación de Ourense (Centro de Cultura 
Popular), co asesoramento do Museo do Pobo Galego.

59.000,00 €

Segundo. En base ás solicitudes formuladas polos distintos alcaldes e presidentes das 

entidades da provincia, proponse a modificación dos beneficiarios e das finalidades das 

axudas inicialmente previstas.

As devanditas modificacións non teñen incidencia cuantitativa sobre o Orzamento Xeral do 

exercicio 2026 e tramítanse de conformidade co disposto nas Bases de Execución do citado 

Orzamento.

a) Con cargo á aplicación orzamentaria 450.12/762.99 “Cooperación provincial. Subvencións nominativas de 

capital a concellos ” no expediente de modificación número 4/2026 dos orzamentos para o exercicio 2026 da 

Deputación Provincial de Ourense, prevíase unha subvención nominativa ao Concello de Rairiz de Veiga para “ 

Construción nave municipal en Lampazas ” pola cantidade de 48.000,00 euros. 

Tendo en conta a solicitude asinada pola Alcaldesa do Concello de Rairiz de Veiga con data do 08 de xuño de 

2026, que tivo entrada no rexistro electrónico da Deputación o mesmo día, pola que se solicita a modificación da 

finalidade da subvención concedida.

Polo exposto anteriormente, proponse o cambio de finalidade da subvención quedando da seguinte maneira, 

CONCELLO DE RAIRIZ DE VEIGA

  FINALIDADE IMPORTE

Construción nave municipal en A Saínza. FASE III 48.000,00 €

b) Con cargo á aplicación orzamentaria 450.12/762.99 “Cooperación provincial. Subvencións nominativas de 

capital a concellos ” no expediente de modificación número 4/2026 dos orzamentos para o exercicio 2026 da 

Deputación Provincial de Ourense, prevíase unha subvención nominativa ao Concello de Bande para “ Mellora 

de servizos básicos na zona rural de Bande ” pola cantidade de 11.640,16 euros. 

Tendo en conta a solicitude asinada pola Alcaldesa do Concello de Bande con data do 11 de xuño de 2026, que 

tivo entrada no rexistro electrónico da Deputación o mesmo día, pola que se solicita a modificación da finalidade 

da subvención concedida.

Polo exposto anteriormente, proponse o cambio de finalidade da subvención quedando da seguinte maneira, 

CONCELLO DE BANDE

  FINALIDADE IMPORTE

Adquisición de material para pavimentación en vías públicas 11.640,16 €

c) Con cargo á aplicación orzamentaria 450.12/762.99 “Cooperación provincial. Subvencións nominativas de 

capital a concellos ” no expediente de modificación número 4/2026 dos orzamentos para o exercicio 2026 da 

Deputación Provincial de Ourense, prevíase unha subvención nominativa ao Concello de Maside para “ 

Programa de promoción das festividades gastronómicas e tradicionais das parroquias ” pola cantidade de 

15.000,00 euros. 

Tendo en conta a solicitude asinada polo Alcalde do Concello de Maside con data do 10 de xuño de 2026, que 

tivo entrada no rexistro electrónico da Deputación o mesmo día, pola que se solicita a modificación da finalidade 

da subvención concedida, proponse o cambio de finalidade da subvención quedando da seguinte maneira, 

CONCELLO DE MASIDE

  FINALIDADE IMPORTE

Adquisición de equipamentos para as festividades gastronómicas  e 

tradicionais das parroquias

15.000,00 €

d) Con cargo á aplicación orzamentaria 450.12/462.99 “Cooperación provincial. Subvencións nominativas 

correntes a concellos ” no expediente de modificación número 4/2026 dos orzamentos para o exercicio 2026 

da Deputación Provincial de Ourense, prevíase unha subvención nominativa ao Concello do Barco de 

Valdeorras para “ Campionato de España de Marcha 2026 ” pola cantidade de 6.000,00 euros. 

Tendo en conta a solicitude asinada polo Alcalde do Concello do Barco de Valdeorras con data do 11 de xuño de 

2026, que tivo entrada no rexistro electrónico da Deputación o mesmo día, pola que se solicita a modificación da 

finalidade da subvención concedida, debido a que o evento tivo lugar no exercicio 2025..

Polo exposto anteriormente, proponse o cambio de finalidade da subvención quedando da seguinte maneira, 

CONCELLO DO BARCO DE VALDEORRAS

  FINALIDADE IMPORTE

Campionato de España de Marcha 2025 6.000,00 €

e) Con cargo á aplicación orzamentaria 341.11/480.99 “ . Fomento do deporte. Subvención nominativa 

corrente a familias e institucións sen ánimo de lucro”  no expediente de modificación número 3/2026 dos 

orzamentos para o exercicio 2026 da Deputación Provincial de Ourense, prevíase unha subvención nominativa 

ao Trail Ribeira Sacra para “ Trail Ribeira Sacra” pola cantidade de 8.000,00 euros. 

Revisados os expedientes de subvención correspondentes, constátase a existencia dun erro material na 

determinación dun suxeito beneficiario. Polo tanto, e ao abeiro do artigo 109.2 da Lei 39/2015, do 1 de outubro, 

do procedemento administrativo común, proponse a rectificación de oficio do devandito erro no marco da 

presente modificación das bases de execución, co obxecto de consignar correctamente a identidade do 

beneficiario da subvención."

BENEFICIARIO   FINALIDADE IMPORTE

GRUPO CUEVAS 

NOGUEIRA TRAIL

Trail Ribeira Sacra 8.000,00 €

f) Con cargo á aplicación orzamentaria 341.11/780.99 “ . Fomento do deporte. Subvención nominativa de 

capital a familias e institucións sen ánimo de lucro”  no expediente de modificación número 3/2026 dos 

orzamentos para o exercicio 2026 da Deputación Provincial de Ourense, prevíase unha subvención nominativa 

ao Club Ribeiro Piragüismo para “ Adquisición dun remolque” pola cantidade de 6.000,00 euros. 

Revisados os expedientes de subvención correspondentes, constátase a existencia dun erro material na 

determinación dun suxeito beneficiario. Polo tanto, e ao abeiro do artigo 109.2 da Lei 39/2015, do 1 de outubro, 

do procedemento administrativo común, proponse a rectificación de oficio do devandito erro no marco da 

presente modificación das bases de execución, co obxecto de consignar correctamente a identidade do 

beneficiario da subvención."

BENEFICIARIO   FINALIDADE IMPORTE

CLUB NAÚTICO Adquisición remolque 6.000,00 €

RIBEIRO

g) Con cargo á aplicación orzamentaria 334.20/480.99 “ . Actividades culturais. Subvencións nominativas 

correntes a familias e institucións sen ánimo de lucro”  no expediente de modificación número 3/2026 dos 

orzamentos para o exercicio 2026 da Deputación Provincial de Ourense, prevíase unha subvención nominativa 

ao Museo médico rural Maceda para “ Adquisición dun remolque” pola cantidade de 6.000,00 euros. 

Revisados os expedientes de subvención correspondentes, constátase a existencia dun erro material na 

determinación dun suxeito beneficiario. Polo tanto, e ao abeiro do artigo 109.2 da Lei 39/2015, do 1 de outubro, 

do procedemento administrativo común, proponse a rectificación de oficio do devandito erro no marco da 

presente modificación das bases de execución, co obxecto de consignar correctamente a identidade do 

beneficiario da subvención."

BENEFICIARIO   FINALIDADE IMPORTE

Fundación do médico rural 

(Maceda)

Gastos de funcionamento 6.000,00 €

Conclusión.- A presente modificación, que está estruturada e adaptada ao previsto na Orde EHA 

3565/2008, de 3 de decembro de 2008 pola que se aproba a estrutura dos orzamentos as Entidades 

Locais, modificada pola Orde HAP/419/2014, de 14 de marzo non afecta cuantitativamente ao 

orzamento vixente. 

Á vista da proposta formulada polo presidente da entidades e dos fundamentos xurídico expostos, e 

en virtude das facultades recollidas no artigo 4.1 do RD 128/2018: 

Infórmase favorablemente a modificación das Bases de execución do Orzamento Xeral da 

Deputación Provincial de Ourense para o exercicio 2026. 

2º.-  De acordo co artigo 169 da Lei reguladora das facendas locais, por remisión do artigo 

177.2 do mesmo texto legal, o expediente será exposto ao público, tras o anuncio no Boletín 

Oficial da Provincia, por 15 días, durante os cales os interesados poderán examinalo e 

presentar reclamacións ante o Pleno. 

O expediente considerarase definitivamente aprobado se durante o citado prazo non se 

presentasen reclamacións.

5º.- RECOÑECEMENTO EXTRAXUDICIAL DE CRÉDITOS 2026 (EXP. Nº 2026/271V).-

D.ª Marta Nóvoa Iglesias, do Grupo Popular, expón o contido do ditame favorable da 

Comisión Informativa Especial de Contas, Facenda e Recursos Humanos.

A continuación prodúcense as intervencións que se recollen no punto 5º da vídeo acta da 

sesión, dispoñible no seguinte enlace: ver punto 5

Non se producen máis intervencións e co voto a favor do Grupo Popular (12) e do deputado 

non adscrito (1), o voto en contra do BNG (3) e a abstención do Grupo Socialista (6) e de 

Democracia Ourensana (3), o Pleno adopta o seguinte acordo:

- Aprobar o expediente de recoñecemento extraxudicial de créditos núm. 2026/271V e 

autorizar a imputación aos créditos de gasto do orzamento corrente de 2026, nas 

partidas orzamentarias correspondente, das facturas que aparecen recollidas na 

Resolución da Presidencia núm. 2026/9700, incorporada ao expediente administrativo 

electrónico de referencia, e CSV 16340722704076367373 (a autenticidade do 

documento pode ser comprobada mediante o CSV indicado en 

https://sede.depourense.es).

6º.- APROBACIÓN DA CONTA XERAL DA DEPUTACIÓN PROVINCIAL DE OURENSE, 

DO INSTITUTO OURENSÁN DE DESENVOLVEMENTO ECONÓMICO, DO CONSORCIO 

PROVINCIAL DO SERVIZO CONTRA INCENDIOS E SALVAMENTO E DO CONSORCIO 

DE AUGAS DE VALDEORRAS CORRESPONDENTE AO EXERCICIO 2025 (EXP. Nº 

2026/6751W).-

D.ª Marta Nóvoa Iglesias, do Grupo Popular, expón o contido da proposta da Presidencia.

A continuación prodúcense as intervencións que se recollen no punto 6º da vídeo acta da 

sesión, dispoñible no seguinte enlace: ver punto 6

Non se producen máis intervencións e co voto a favor do Grupo Popular (12) e do deputado 

non adscrito (1), e a abstención do Grupo Socialista (6), do BNG (3) e de Democracia 

Ourensana (3), o Pleno adopta o seguinte acordo:

1º.- Aprobar as contas xerais correspondentes ao exercicio 2025, de acordo co establecido 

no artigo 212.2 do Real decreto lexislativo 2/2004, do 5 de marzo, polo que se aproba o 

Texto refundido da Lei reguladora das facendas locais, co seguinte detalle:

Primeiro.- Conta Xeral da Deputación Provincial de Ourense do exercicio 2025, da que 

se obteñen os seguintes datos:

• Resultado orzamentario axustado: 45.720.881,56 €

• Remanente de tesourería para gastos xerais: 89.687.405,51 €

• Balance de situación: 2.060.989.257,50 €

http://videoacta.depourense.gal?pleno=20260626&punto=5
http://videoacta.depourense.gal?pleno=20260626&punto=6

• Resultado económico patrimonial: - 88.743.223,49 €

Segundo: Conta Xeral do Instituto Ourensán de Desenvolvemento Económico do 

exercicio 2025, da que se obteñen os seguintes datos:

• Resultado orzamentario axustado: 945.165,64 €

• Remanente de tesourería para gastos xerais: 1.869.883,18 €

• Balance de situación:  14.947.971,44 €

• Resultado económico patrimonial:  - 72.471,83 €

Terceiro.- Conta Xeral do Consorcio provincial de servizo contra incendios e 

salvamento do exercicio 2025, da que se obteñen os seguintes datos:

• Resultado orzamentario axustado: 569.745,58 €

• Remanente de tesourería para gastos xerais: 3.090.291,13  €

• Balance de situación:  8.143.540,51 €

• Resultado económico patrimonial:  + 235.146,22 €

Cuarto.- Conta Xeral do Consorcio de Augas de Valdeorras do exercicio 2025, da que se 

obteñen os seguintes datos:

• Resultado orzamentario axustado: 310.052,72 €

• Remanente de tesourería para gastos xerais: 371.331,79 €

• Balance de situación: 1.361.749,69 €

• Resultado económico patrimonial: + 258.385,80 €

2º.- Proceder á rendición da Conta Xeral correspondente ao exercicio 2025 ao Consello de 

Contas de Galicia, cumprindo co preceptuado no artigo 212.5 do Real decreto lexislativo 

2/2004, do 5 de marzo.

7º.- APROBACIÓN DA ADDENDA DE PRÓRROGA AO CONVENIO DE COLABORACIÓN 

ENTRE A DEPUTACIÓN PROVINCIAL DE OURENSE E O CONCELLO DA GUDIÑA 

PARA O FINANCIAMENTO E EXECUCIÓN DAS OBRAS DE "CONSTRUCIÓN FOGAR 

RESIDENCIAL" (EXP. Nº 2024/10252V).-

A Presidencia sinala que, por acordo dos grupos, se realizará debate conxunto dos puntos 

7º, 8º e 9º da orde do día desta sesión.

Dona Ana Patricia Torres Madureira, do Grupo Popular, expón o contido do ditame 

favorable da Comisión Informativa de Cooperación, Infraestruturas e Medio Rural.

A continuación prodúcense as intervencións que se recollen no punto 7º da vídeo acta da 

sesión, dispoñible no seguinte enlace: ver punto 7

http://videoacta.depourense.gal?pleno=20260626&punto=7

Non se producen máis intervencións e co voto a favor do Grupo Popular (12), do Grupo 

Socialista (6), do BNG (3) e do deputado non adscrito (1), e a abstención de Democracia 

Ourensana (3), o Pleno adopta o seguinte acordo:

Primeiro.- A presente addenda ten como obxecto ampliar a vixencia do convenio, para un 

correcto desenvolvemento da execución das actuacións obxecto de financiamento.

Segundo.- Prorrógase a vixencia do convenio de colaboración asinado o 6 de agosto de 

2024, entre a Deputación Provincial de Ourense e o Concello da Gudiña, para o 

financiamento e execución das obras de “construción fogar residencial”, para o cal se 

modifica o prazo de xustificación que consta na súa cláusula quinta.

Terceiro.- Modifícase o prazo máximo de xustificación, de carácter improrrogable,  que 

queda fixado na addenda ao Convenio, asinada o 9 de decembro de 2025, establecendo 

como data de xustificación o día 30 de xuño de 2026.

Cuarto.- Establécese como prazo máximo de xustificación, de carácter improrrogable para o 

10 de outubro de 2026, debendo presentarse unha conta xustificativa co contido 

establecido na cláusula quinta do Convenio. 

Quinto.- O resto de cláusulas subscritas no convenio asinado o 6 de agosto de 2025, queda 

vixentes e inalterables durante a presente addenda.

Sexto.- Esta addenda entrará en vigor o día da súa sinatura.

8º.- APROBACIÓN DA ADDENDA DE PRÓRROGA AO CONVENIO DE COLABORACIÓN 

ENTRE A DEPUTACIÓN PROVINCIAL DE OURENSE E O CONCELLO DE LAZA PARA 

O FINANCIAMENTO E EXECUCIÓN DAS OBRAS DE "CONSTRUCIÓN DUNHA 

RESIDENCIA DE MAIORES" (EXP. Nº 2024/10255C).

Dona Ana Patricia Torres Madureira, do Grupo Popular, expón o contido do ditame 

favorable da Comisión Informativa de Cooperación, Infraestruturas e Medio Rural.

O debate deste asunto tivo lugar conxuntamente cos puntos 7º e 9º da orde do día cuxas 

intervencións se recollen no punto 7º da vídeo acta da sesión, dispoñible no seguinte 

enlace: ver punto 7

Non se producen máis intervencións e co voto a favor do Grupo Popular (12), do Grupo 

Socialista (6), do BNG (3) e do deputado non adscrito (1), e a abstención de Democracia 

Ourensana (3), o Pleno adopta o seguinte acordo:

Primeiro.- A presente addenda ten como obxecto ampliar a vixencia do convenio para un 

correcto desenvolvemento da execución das actuacións obxecto de financiamento.

http://videoacta.depourense.gal?pleno=20260626&punto=7

Segundo.- Prorrógase a vixencia do convenio de colaboración asinado o 14 de agosto de 

2024, entre a Deputación Provincial de Ourense e o Consello de Laza, para o financiamento 

e execución das obras de “construción dunha residencia de maiores”, para o cal se modifica 

o prazo de xustificación que consta na súa cláusula quinta.

Terceiro.- Modifícase o prazo máximo de xustificación, de carácter improrrogable,  que 

queda fixado na addenda ao Convenio, asinada o 21 de novembro de 2025, establecendo 

como data de xustificación o día 30 de xuño de 2026.

Cuarto.- Establécese como prazo máximo de xustificación, de carácter improrrogable para o 

10 de outubro de 2026, debendo presentarse unha conta xustificativa co contido 

establecido na cláusula quinta do Convenio. 

Quinto.- O resto de cláusulas subscritas no convenio asinado o 14 de agosto de 2025, 

queda vixentes e inalterables durante a presente addenda.

Sexto.- Esta addenda entrará en vigor o día da súa sinatura.

9º.- APROBACIÓN DA ADDENDA DE PRÓRROGA AO CONVENIO DE COLABORACIÓN 

ENTRE A DEPUTACIÓN PROVINCIAL DE OURENSE E O CONCELLO DE PIÑOR PARA 

O FINANCIAMENTO E EXECUCIÓN DAS OBRAS DE "CONSTRUCIÓN RESIDENCIA DE 

MAIORES E COORDINACIÓN E DIRECCIÓN DE OBRA" (EXP. Nº 2024/10256K).

Dona Ana Patricia Torres Madureira, do Grupo Popular, expón o contido do ditame 

favorable da Comisión Informativa de Cooperación, Infraestruturas e Medio Rural.

O debate deste asunto tivo lugar conxuntamente cos puntos 7º e 8º da orde do día cuxas 

intervencións se recollen no punto 7º da vídeo acta da sesión, dispoñible no seguinte enlace: 

ver punto 7

Non se producen máis intervencións e co voto a favor do Grupo Popular (12), do Grupo 

Socialista (6), do BNG (3) e do deputado non adscrito (1), e a abstención de Democracia 

Ourensana (3), o Pleno adopta o seguinte acordo:

Primeiro.- A presente addenda ten como obxecto ampliar a vixencia do convenio, para un 

correcto desenvolvemento da execución das actuacións obxecto de financiamento.

Segundo.- Prorrógase a vixencia do convenio de colaboración asinado o 2 de agosto de 

2024, entre a Deputación Provincial de Ourense e o Consello de Piñor, para o financiamento 

e execución das obras de “construción residencia de maiores e coordinación e dirección de 

obra”, para o cal se modifica o prazo de xustificación que consta na súa cláusula quinta.

http://videoacta.depourense.gal?pleno=20260626&punto=7

Terceiro.- Modifícase o prazo máximo de xustificación, de carácter improrrogable,  que 

queda fixado na addenda ao Convenio, asinada o 21 de novembro de 2025, establecendo 

como data de xustificación o día 30 de xuño de 2026.

Cuarto.- Establécese como prazo máximo de xustificación, de carácter improrrogable para o 

10 de outubro de 2026, debendo presentarse unha conta xustificativa co contido 

establecido na cláusula quinta do Convenio. 

Quinto.- O resto de cláusulas subscritas no convenio asinado o 2 de agosto de 2025, queda 

vixentes e inalterables durante a presente addenda.

Sexto.- Esta addenda entrará en vigor o día da súa sinatura.

10º.- ASUNTOS DE URXENCIA.- Non se presentan.

II. PARTE DE CONTROL (artigo 4 a) do Regulamento orgánico provincial)

11º.- MOCIÓN DO GRUPO POPULAR PARA O IMPULSO DAS INFRAESTRUTURAS 

ESTRATÉXICAS E DA CAPTACIÓN DE INVESTIMENTOS PARA O 

DESENVOLVEMENTO INDUSTRIAL DA PROVINCIA DE OURENSE (EXP. Nº 

2026/10062A).- 

A esta moción presentou unha emenda de engádega o Grupo Provincial do BNG que é 

aceptada polo grupo propoñente da moción.

D.ª Marta Nóvoa Iglesias, do Grupo Popular, expón o contido da seguinte moción:

“A provincia de Ourense atópase nun momento decisivo para consolidar o seu 

desenvolvemento económico e industrial. Nos últimos anos, as políticas impulsadas pola 

Xunta de Galicia permitiron avanzar de maneira significativa na creación e ampliación de 

infraestruturas industriais, así como na posta á disposición de solo empresarial competitivo, 

elementos fundamentais para atraer investimento, xerar emprego e fixar poboación no 

territorio.

Neste sentido, a provincia está a experimentar importantes avances grazas á planificación e 

execución de actuacións en distintos parques empresariais e polígonos industriais. 

Exemplos destacados son o polígono de Xinzo de Limia, xa executado, así como as 

actuacións desenvolvidas ou previstas nos polígonos de San Cibrao das Viñas, O Pereiro de 

Aguiar, Paderne de Allariz ou Carballiño-Maside, entre outros. Estas infraestruturas 

constitúen ferramentas estratéxicas para fortalecer a competitividade empresarial e 

favorecer a implantación de novas actividades económicas.

Do mesmo xeito, resulta imprescindible continuar coa promoción das capacidades 

produtivas e das vantaxes competitivas da provincia de Ourense no sector industrial, dado 

que representan unha oportunidade para que as empresas da provincia favorezan a 

creación de emprego cualificado e o desenvolvemento económico, con beneficios directos e 

indirectos para Ourense.

O labor que desenvolve o Instituto Galego de Promoción Económica (IGAPE) na captación 

de investimentos e na prospección de mercados internacionais está a contribuír a situar 

Galicia e Ourense como destinos atractivos para novos proxectos empresariais. A provincia 

conta con recursos naturais, posición xeográfica, dispoñibilidade de solo industrial, capital 

humano e sectores económicos con grande potencial de crecemento que deben seguir 

sendo promocionados nos principais foros económicos nacionais e internacionais.

Por outra banda, o desenvolvemento industrial de Ourense require tamén do compromiso e 

da implicación do Goberno de España na execución e conservación das infraestruturas da 

súa competencia. A provincia continúa agardando por actuacións estratéxicas que resultan 

imprescindibles para mellorar a súa conectividade e competitividade empresarial.

Entre elas destaca a necesaria construción da estación de mercadorías vinculada ao 

polígono industrial de San Cibrao das Viñas, infraestrutura clave para potenciar a loxística e 

o transporte de mercancías, igual que a renovación das liñas ferroviarias do interior de 

Galicia, tanto Ourense-Lugo coma Ourense-Vigo. Así mesmo, a execución da autovía A-76 

continúa sendo unha reivindicación histórica para mellorar as comunicacións entre Galicia e 

Castela e León, favorecendo a actividade económica e industrial do interior.

Igualmente preocupante é o estado actual das estradas nacionais N-120 e N-540, que 

presentan numerosos tramos con importantes deficiencias no firme, deterioro acumulado e 

presenza de fochancas que comprometen a seguridade viaria e dificultan a mobilidade de 

persoas e mercadorías. A súa reparación integral resulta urxente para garantir unhas 

comunicacións adecuadas e acordes ás necesidades dunha provincia que aspira a seguir 

medrando en actividade económica e industrial.

En virtude de todo o exposto, o Grupo  Provincial Popular propón ao pleno os seguintes

ACORDOS:

1. Instar á Xunta de Galicia a que continúe executando e priorizando as infraestruturas 

e o solo industrial que son da súa competencia, para que a provincia de Ourense 

continúe tendo oportunidades de crecemento no ámbito empresarial, como xa o está 

facendo e así se reflicte en diferentes polígonos industriais, como o de Xinzo de 

Limia, xa executado, e os de San Cibrao das Viñas, O Pereiro de Aguiar, Paderne de 

Allariz ou Carballiño-Maside, entre outros.

2. Instar á Xunta de Galicia a que, a través do IGAPE, continúe realizando prospeccións 

nos distintos mercados, tanto nacionais coma internacionais co fin de captar 

investimentos, destacando todas as potencialidades económicas, industriais e 

loxísticas que ofrece Ourense.

3. Instar ao Goberno de España a que priorice as infraestruturas pendentes na 

provincia de Ourense, tales como a estación de mercadorías do polígono de San 

Cibrao das Viñas, a renovación das infraestruturas ferroviarias, a autovía A-76 e a 

reparación integral das estradas nacionais N-120 e N-540, dado o seu estado de 

deterioro e a súa importancia estratéxica para a seguridade viaria, a mobilidade e o 

desenvolvemento do tecido industrial da provincia”.

A continuación prodúcense as intervencións que se recollen no punto 11º da vídeo acta da 

sesión, dispoñible no seguinte enlace: ver punto 11

Non se producen máis intervencións someténdose a votación, en primeiro lugar, a emenda 

de engádega do BNG que é aprobada por unanimidade.

A continuación sométese a votación a moción coa emenda de engádega do BNG que é 

aprobada por unanimidade, polo que o Pleno adopta o seguinte acordo:

1. Instar á Xunta de Galicia a que continúe executando e priorizando as infraestruturas 

e o solo industrial que son da súa competencia, para que a provincia de Ourense 

continúe tendo oportunidades de crecemento no ámbito empresarial, como xa o está 

facendo e así se reflicte en diferentes polígonos industriais, como o de Xinzo de 

Limia, xa executado, e os de San Cibrao das Viñas, O Pereiro de Aguiar, Paderne de 

Allariz ou Carballiño-Maside, entre outros.

2. Instar á Xunta de Galicia a que, a través do IGAPE, continúe realizando prospeccións 

nos distintos mercados, tanto nacionais coma internacionais co fin de captar 

investimentos, destacando todas as potencialidades económicas, industriais e 

loxísticas que ofrece Ourense.

3. Instar ao Goberno de España a que priorice as infraestruturas pendentes na 

provincia de Ourense, tales como a estación de mercadorías do polígono de San 

Cibrao das Viñas, a renovación das infraestruturas ferroviarias, a autovía A-76 e a 

reparación integral das estradas nacionais N-120 e N-540, dado o seu estado de 

deterioro e a súa importancia estratéxica para a seguridade viaria, a mobilidade e o 

desenvolvemento do tecido industrial da provincia”.

http://videoacta.depourense.gal?pleno=20260626&punto=11

4. Esixir do Goberno Galego que garanta a execución dos 126,1 millóns de euros que 

se reflectirán nos orzamentos da Xunta de Galiza para o desenvolvemento de solo 

empresarial na provincia de Ourense, para o período 2026-2030, a través dunha 

programación realista e anualizada. 

12º.- MOCIÓN DO GRUPO SOCIALISTA PARA A ADAPTACIÓN DOS SERVIZOS DE 

TRANSPORTE PÚBLICO POR ESTRADA Á OFERTA FERROVIARIA VIXENTE NA 

ESTACIÓN A GUDIÑA – PORTA DE GALICIA (EXP. Nº 2026/10282Q).-

D.ª Eva María Pérez Gamote, do Grupo Socialista, expón o contido da seguinte moción:

“A estación A Gudiña–Porta de Galicia é unha infraestrutura estratéxica para a mobilidade 

do oriente ourensán. Serve a comarcas como Valdeorras, Viana, Verín, Terras do Bolo, 

Trives, Manzaneda, A Mezquita, Vilariño de Conso e o conxunto da raia con Portugal. Estes 

territorios contan con escasa poboación, un elevado envellecemento demográfico e a 

dependencia case exclusiva do transporte público para acceder a servizos sanitarios, 

educativos e administrativos. Os datos do Instituto Galego de Estatística reflicten a 

dimensión do problema: a comarca de Viana perdeu o 65,6% da poboación entre 1981 e 

2024, Verín o 37,7%, e Valdeorras o 26,8%. A falta de servizos e conectividade funciona 

como acelerador da dinámica de baleiramento. Neste contexto, a utilidade dunha estación 

ferroviaria non depende só de que paren trens, senón de que a veciñanza poida chegar a 

eles en condicións razoables. 

O 9 de xuño de 2025, Renfe reduciu as paradas na estación A Gudiña–Porta de Galicia, 

eliminando os servizos de primeira hora cara a Madrid e rebaixando de 9 a 6 os trens 

diarios. A decisión provocou unha resposta social inmediata nas comarcas afectadas, que 

culminou o 2 de agosto de 2025 nunha manifestación multitudinaria convocada pola 

Plataforma Dereito ao Tren, á que asistiron preto de 7.000 persoas. O propio presidente da 

Deputación de Ourense, Luís Menor, participou no acto e cualificou a mobilización como 

"unha importante expresión da veciñanza para reivindicar un dereito esencial como medio 

de transporte e, polo tanto, como medio de desenvolvemento do oriente ourensán". Alí 

mesmo, o presidente esixiu a restitución das frecuencias suprimidas "ilexitimamente" e 

afirmou que o apoio da institución provincial á reivindicación era "total". 

A resposta da Xunta de Galicia á supresión de frecuencias foi adaptar, a partir do 22 de xullo 

de 2025, os horarios de 12 servizos diarios de autobús para coordinalos coa oferta 

ferroviaria existente. Os autobuses desde O Barco de Valdeorras quedaron fixados con 

chegada á estación da Gudiña ás 11:50, 13:30 e 17:32 horas, de luns a venres laborables; 

os procedentes de Verín, ás 13:21 horas; e os de Viana do Bolo, ás 15:16 horas. Eses 

horarios permitían enlazar cos trens cara a Madrid das 12:08, 13:42, 15:34 e 17:45 horas. A 

medida demostrou que cando existe vontade administrativa é posible coordinar tren e 

autobús no rural, e que o goberno autonómico dispón das competencias e dos instrumentos 

para facelo. Aquela planificación respondía aos horarios ferroviarios de 2025, mais desde 

entón a cobertura ferroviaria mudou. 

Desde o pasado 20 de maio, Renfe reorganizou a súa oferta no corredor Galicia– Madrid e 

adiantou a saída do Alvia procedente de Lugo ás 5:18 horas, con parada en Ourense ás 

6:52 horas e na Gudiña ás 7:44 horas, chegando a Madrid ás 10:13 horas. Este novo enlace 

madrugador é precisamente o tipo de conexión que as comarcas do oriente ourensán 

levaban meses reclamando: permite xestionar asuntos na capital do Estado e regresar no 

mesmo día, acudir a citas médicas especializadas ou realizar desprazamentos laborais sen 

necesidade de pernoctar fóra. A recuperación foi valorada positivamente por todas as forzas 

políticas e colectivos veciñais. Con todo, desde o primeiro día se puxo de manifesto unha 

carencia evidente, a falta de conexións de autobús que permitan chegar á estación desde as 

comarcas afectadas para tomar ese tren alboradeiro. 

Os horarios de autobús cara á estación A Gudiña–Porta de Galicia establecidos pola Xunta 

en xullo de 2025 non garanten ningunha conexión con chegada previa ás 7:44 horas desde 

Valdeorras, Verín nin Viana. Quen non dispón de vehículo propio non pode, na práctica, 

utilizar o tren madrugador. Trátase dunha limitación que recae de xeito desproporcionado 

sobre persoas maiores, mocidade sen carné de conducir, familias con menos recursos e 

cantos dependen do transporte público para acceder a servizos públicos. Un dereito 

formalmente recuperado queda así reservado a quen ten coche. A Xunta demostrou en 

2025 que dispón das ferramentas para coordinar tren e autobús no rural cando existe 

vontade. O que se lle reclama é adaptar os seus autobuses á programación ferroviaria 

vixente. Menor afirmou en agosto de 2025 que o acceso ao transporte público é "un dereito 

esencial". Esa convicción debe traducirse agora en presión institucional efectiva sobre o 

goberno autonómico. 

Por todo o exposto, o Grupo Provincial Socialista presenta as seguintes PROPOSTAS DE 

ACORDO: 

PRIMEIRA.- Instar á Dirección Xeral de Mobilidade da Consellería de Presidencia, Xustiza e 

Deportes da Xunta de Galicia a adaptar con carácter urxente os horarios dos servizos de 

autobús de titularidade autonómica que conectan a estación A Gudiña– Porta de Galicia 

coas comarcas de Valdeorras, Viana e Verín, garantindo conexión con chegada previa á 

saída do tren das 7:44 horas cara a Madrid, así como a cobertura dos restantes servizos 

ferroviarios en ambos sentidos. 

SEGUNDA.- Avanzar desde a Deputación de Ourense, en colaboración coa Dirección Xeral 

de Mobilidade da Xunta de Galicia, Renfe e os concellos das comarcas afectadas, cara á 

adopción dun protocolo estable de coordinación intermodal na estación A Gudiña–Porta de 

Galicia que inclúa mecanismos de actualización automática dos horarios de autobús ante 

calquera modificación da programación ferroviaria”.

A continuación prodúcense as intervencións que se recollen no punto 12º da vídeo acta da 

sesión, dispoñible no seguinte enlace: ver punto 12

Non se producen máis intervencións e, por unanimidade, o Pleno adopta o seguinte acordo:

PRIMEIRO.- Instar á Dirección Xeral de Mobilidade da Consellería de Presidencia, Xustiza e 

Deportes da Xunta de Galicia a adaptar con carácter urxente os horarios dos servizos de 

autobús de titularidade autonómica que conectan a estación A Gudiña– Porta de Galicia 

coas comarcas de Valdeorras, Viana e Verín, garantindo conexión con chegada previa á 

saída do tren das 7:44 horas cara a Madrid, así como a cobertura dos restantes servizos 

ferroviarios en ambos sentidos. 

SEGUNDO.- Avanzar desde a Deputación de Ourense, en colaboración coa Dirección Xeral 

de Mobilidade da Xunta de Galicia, Renfe e os concellos das comarcas afectadas, cara á 

adopción dun protocolo estable de coordinación intermodal na estación A Gudiña–Porta de 

Galicia que inclúa mecanismos de actualización automática dos horarios de autobús ante 

calquera modificación da programación ferroviaria”.

13º.- MOCIÓN DO GRUPO SOCIALISTA PARA A EXECUCIÓN DOS TRAMOS 

PENDENTES DA RONDA LESTE A-52/A-76 E UN ACCESO VIARIO REAL E EFECTIVO 

AO POLÍGONO INDUSTRIAL DE SAN CIBRAO (EXP. Nº 2026/10302J).-

A esta moción presentou unha emenda de modificación o Grupo Popular que é retirada polo 

dito Grupo e unha emenda o Grupo Provincial do BNG que é aceptada polo grupo 

propoñente da moción

D. Álvaro Vila Araújo, do Grupo Socialista, expón o contido da seguinte moción:

“O polígono industrial de San Cibrao das Viñas é, con máis de 4 millóns de metros cadrados 

de superficie, o de maior extensión de Galicia. Reúne máis de 430 empresas e preto de 

8.500 persoas traballadoras, e na súa contorna inmediata sitúanse outros parques 

empresariais que amplían o conxunto ata as 560 empresas e os 12.500 empregos directos, 

segundo datos da propia Asociación de Empresarios do Polígono San Cibrao. Con todo, no 

http://videoacta.depourense.gal?pleno=20260626&punto=12

momento en que se cumpren máis de cinco décadas desde a súa fundación, este enclave 

estratéxico da nosa provincia —principal motor económico dunha provincia que afronta con 

urxencia os retos do despoboamento e da diversificación económica— segue sen dispoñer 

dunha conexión directa e de alta capacidade coa autovía A-52. Trátase dunha carencia 

histórica que pesa sobre a competitividade do tecido produtivo ourensán e que o goberno 

autonómico do PP aínda non resolveu, a pesar de ter recoñecido a eiva e comprometerse 

publicamente en máis dunha ocasión a solucionala. 

O Plan Sectorial da Rede Viaria de Ourense e a súa Área de Influencia, aprobado 

definitivamente pola Xunta de Galicia en 2014 baixo a presidencia de Alberto Núñez Feijóo, 

incluía expresamente esta conexión a través da denominada ronda leste A-52/A-76, 

artellada en tres tramos. O primeiro, o treito entre o enlace de Rante e a N-525, executouse 

en setembro de 2020 cun investimento de 19,2 millóns de euros cofinanciado en parte polo 

Fondo Europeo de Desenvolvemento Rexional, no marco do programa operativo FEDER 

Galicia 2014-2020. Esta actuación non resolveu a demanda histórica do polígono: o vieiro 

remata a uns 2 quilómetros da entrada, obriga a percorrer a N-525 en tramo convencional e 

non resolve de xeito satisfactorio a mobilidade do tráfico pesado. Os tramos segundo e 

terceiro, que completarían a circunvalación conectando directamente o polígono e o Parque 

Tecnolóxico de Galicia coa A-52, permanecen sen licitar, sen prazo de execución coñecido, 

ben que o Pleno desta Deputación aprobou unanimemente instar á súa execución en 

outubro de 2023.

As consecuencias desta situación son coñecidas polo sector e ben documentadas polos 

propios empresarios. As máis de 3 millóns de toneladas anuais de mercadorías que se 

moven neste enclave desprázanse case integramente por estrada, equivalentes a uns 

120.000 camións segundo a Asociación de Empresarios do Polígono San Cibrao, con 

enorme presión sobre a N-525 e as calzadas municipais da contorna. A falla dunha conexión 

directa non só prexudica a mobilidade cotiá das persoas traballadoras, senón que limita a 

competitividade das empresas asentadas, encarece a loxística e condiciona o potencial de 

crecemento de todo o tecido produtivo da comarca e, por extensión, da provincia. 

Namentres, infraestruturas de acceso a parques industriais máis pequenos, como o do novo 

porto exterior da Coruña, contan desde 2016 con vía de alta capacidade, o que demostra 

que o atraso en San Cibrao non obedece a razóns técnicas senón á falla de compromiso e 

impulso político por parte do goberno autonómico. 

O desleixo da Xunta resulta aínda máis evidente á luz dos compromisos públicos recentes 

adquiridos por administracións en mans dos populares. En outubro de 2025, no Foro 

Ourense Industrial organizado pola asociación empresarial do polígono, o executivo 

autonómico, a Deputación de Ourense e o Concello de San Cibrao das Viñas 

comprometéronse a impulsar a construción dunha estación ferroviaria de mercadorías no 

polígono, avaliada en 20,5 millóns de euros. A propia consellería de Economía e Industria 

anunciou a modificación do proxecto sectorial da Cidade do Transporte para ampliar a 

superficie necesaria. O Goberno central confirmou no Senado que esta infraestrutura só 

podería materializarse a través da iniciativa privada e autonómica, polo que a 

responsabilidade de impulsala recae sobre a Xunta e as administracións locais. Resulta 

difícil de entender que se planifique e defenda publicamente unha terminal ferroviaria de 

primeiro nivel ao tempo que os tramos da ronda leste non teñen data de execución. Unha 

estación de mercadorías sen un acceso viario adecuado non pode operar en condicións 

óptimas. 

A falla deste acceso non representa un problema illado: sitúa a provincia de Ourense en 

situación de desvantaxe competitiva para atraer o tipo de investimento que a Xunta canaliza 

cara a outros territorios a través dos Proxectos Industriais Estratéxicos. Ningunha das 16 

iniciativas declaradas polo goberno autonómico, que mobilizarán máis de 2.200 millóns de 

euros e crearán máis de 4.300 postos de traballo segundo declarou a conselleira de 

Economía e Industria no Parlamento de Galicia o 26 de marzo de 2025, ten como destino a 

provincia de Ourense. A dotación de infraestruturas adecuadas é condición necesaria para 

reverter ese patrón de exclusión. O Grupo Provincial Socialista leva máis dunha década 

reclamando a resolución desta falla, coa convicción de que o meirande polígono de Galicia, 

motor económico dunha provincia que afronta con urxencia retos de callado, merece que o 

goberno autonómico cumpra as súas obrigas adquiridas. 

Por todo o exposto, o Grupo Provincial Socialista presenta as seguintes PROPOSTAS DE 

ACORDO:

PRIMEIRA.- Instar á Xunta de Galicia a que, no exercicio das súas competencias e como 

administración responsable da planificación e execución das infraestruturas viarias recollidas 

no seu propio Plan Sectorial, proceda á licitación e execución das actuacións pendentes da 

ronda leste A-52/A-76, aprobados definitivamente pola propia Xunta en 2014, co obxectivo 

de crear un acceso directo de alta capacidade entre a autovía A-52 e o polígono industrial 

de San Cibrao e o Parque Tecnolóxico de Galicia. 

SEGUNDA.- Instar á Xunta de Galicia, á Deputación de Ourense e ao Concello de San 

Cibrao das Viñas a que, no marco dos compromisos públicos adquiridos no Foro Ourense 

Industrial de outubro de 2025, garantan que a resolución do acceso viario por estrada forma 



 
Documento asinado electrónicamente (Lei 39/2015, de 1 de outubro). A autenticidade deste documento pode ser comprobada 
mediante o CSV: 16342473564457302416 en https://sede.depourense.es

parte integrante do plan de desenvolvemento da estación de mercadorías ferroviarias de 

San Cibrao, de xeito que ambas actuacións avancen de forma coordinada e coherente”.

A continuación prodúcense as intervencións que se recollen no punto 13º da vídeo acta da 

sesión, dispoñible no seguinte enlace: ver punto 13

Non se producen máis intervencións e, en primeiro lugar, sométese a votación a emenda do 

BNG que é aprobada por unanimidade.

A continuación sométese a votación a moción coa emenda aprobada que é aprobada por 

unanimidade, polo que o Pleno adopta o seguinte acordo:

PRIMEIRO.- Instar á Xunta de Galicia a que, no exercicio das súas competencias e como 

administración responsable da planificación e execución das infraestruturas viarias recollidas 

no seu propio Plan Sectorial, proceda á licitación e execución das actuacións pendentes da 

ronda leste A-52/A-76, aprobados definitivamente pola propia Xunta en 2014, co obxectivo 

de crear un acceso directo de alta capacidade entre a autovía A-52 e o polígono industrial 

de San Cibrao e o Parque Tecnolóxico de Galicia. 

SEGUNDO.- Instar á Xunta de Galicia, á Deputación de Ourense e ao Concello de San 

Cibrao das Viñas a que garantan os compromisos públicos adquiridos no Foro Ourense 

Industrial de outubro de 2025.

TERCEIRO.- Instar ao Estado a que execute as actuacións administrativas e técnicas 

necesarias e provea a dotación económica para en colaboración coa Xunta de Galiza, a 

Deputación de Ourense e o Concello de San Cibrao das Viñas para garantir a curto prazo a 

execución da Estación de Mercadorías do Parque Empresarial de San Cibrao das Viñas.

14º.- MOCIÓN DO GRUPO PROVINCIAL DO BNG SOBRE O PAPEL DA PROVINCIA DE 

OURENSE COMO XERADORA DE ENERXÍA ELÉCTRICA, A FALTA DE INDUSTRIA E A 

NECESIDADE DE REVERTER A RECADACIÓN HIDROELÉCTRICA NOS CONCELLOS 

AFECTADOS (EXP. Nº 2026/10287K).-

A esta moción o Grupo Popular presentou unha emenda de modificación que é aceptada 

polo grupo propoñente da moción.

D. Bernardo Varela López, do BNG, expón o contido da seguinte moción.

“A provincia de Ourense é hoxe un dos territorios máis despoboados do Estado, cunha 

poboación arredor dos 304.000 habitantes e 92 concellos, moitos deles por debaixo dos 

2.000 habitantes e cunha dinámica demográfica regresiva segundo as cifras oficiais do INE 

e do IGE. Esta realidade de avellentamento, perda de poboación e debilidade do tecido 

económico é sobradamente coñecida.

http://videoacta.depourense.gal?pleno=20260626&punto=13

Paralelamente, Ourense consolidouse como unha potencia enerxética a escala estatal, 

especialmente no ámbito hidroeléctrico. Na provincia localízanse arredor de 50 centrais 

hidroeléctricas (moitas delas en procesos de renovación de concesións nos vindeiros anos), 

entre grandes instalacións e minihidráulicas, con máis de 2.500 MW de potencia hidráulica 

instalada e unha produción anual que supera os 5.400 GWh, situando a Ourense entre as 

primeiras provincias do Estado en xeración hidroeléctrica. Complexos como San Estevo I e 

II, en Nogueira de Ramuín, ou Conso e Soutelo, en Vilariño de Conso, exemplifican unha 

concentración moi elevada de infraestrutura enerxética en concellos con moi pouca 

poboación.

A esta realidade súmase a presenza de centrais de bombeo e doutros aproveitamentos 

como o da enerxía eólica, o que converte a Ourense nun verdadeiro "pulmón enerxético" 

que exporta grandes cantidades de electricidade renovable ao conxunto do sistema 

eléctrico, mentres moitos dos concellos que soportan esa infraestrutura padecen déficits de 

servizos, falta de industria e perda continuada de habitantes.

Os concellos afectados polos encoros e polas instalacións hidroeléctricas reciben diferentes 

tipos de ingresos: impostos municipais (como o IBI sobre instalacións e bens inmobles das 

empresas eléctricas, o ICIO no momento das obras, ou outras taxas locais), así como os 

efectos indirectos da recadación que realizan, as confederacións hidrográficas a través de 

taxas e canons ligados ao dominio público hidráulico, regulados pola lexislación estatal. 

Porén, a experiencia amosa que a existencia destes ingresos non garante nin a fixación de 

poboación nin a xeración de tecido industrial local; de feito, en non poucos casos os 

concellos con maior carga de encoros e instalacións hidroeléctricas son tamén dos que máis 

poboación perden.

O réxime económico-financeiro do dominio público hidráulico prevé unha serie de taxas e 

canons (de regulación, de utilización das augas para produción de enerxía, de control de 

vertidos, etc.), que son xestionados polas confederacións hidrográficas competentes e se 

destinan fundamentalmente ao financiamento da administración hidráulica e de actuacións 

sobre o recurso. Porén, non existe un mecanismo claro e suficiente de reversión territorial 

destes ingresos cara aos concellos que soportan as infraestruturas, nin unha política 

específica de reequilibrio: industrial e demográfico asociada a estes territorios produtores de 

electricidade.

Esta situación xera unha evidente asimetría territorial: Ourense, e en particular moitos 

concellos rurais da provincia, funcionan como territorios extractivos de enerxía renovable, 

mentres o valor engadido, a industria e boa parte do emprego asociado á cadea enerxética 

se localizan fóra, en áreas urbanas ou noutros territorios mellor dotados de infraestruturas e 

servizos. A combinación de alta xeración eléctrica, baixa densidade de poboación e escasa 

industria é un síntoma de que o actual modelo de aproveitamento hidroeléctrico non está a 

responder ás necesidades de desenvolvemento local da provincia.

Sirva como exemplo o caso do encoro de Castrelo de Miño: a construción da presa e a 

creación do encoro provocaron a inundación dunha parte substancial da veiga do Miño, 

unha das zonas agrícolas máis fértiles do Ribeiro histórico.

As estimacións dispoñibles, apuntan a que a superficie agraria útil desaparecida podería 

situarse entre 400 e 500 hectáreas, afectando terras de elevada produtividade dedicadas a 

viñedo, hortas, prados de regadío e cultivos tradicionais.

Resulta especialmente significativo que Castrelo de Miño acolla hoxe unha das principais 

centrais hidroeléctricas de Galicia, cunha potencia instalada próxima aos 135,6 MW e unha 

produción media superior aos 500 GWh anuais, mentres o territorio continúa soportando as 

consecuencias económicas e sociais derivadas da perda de terras agrarias, da alteración da 

paisaxe tradicional e da limitada reversión local dos beneficios xerados pola explotación 

hidroeléctrica.

Si tomamos como data de construción da presa 1960, o padrón de habitantes daquel 

momento era de 4.832, no ano 2024 o número de empadroados reducírase a 1.292.

Dende unha perspectiva de xustiza territorial e de transición ecolóxica xusta, resulta 

imprescindible avanzar cara a un modelo no que se recolla o seguinte:

• Unha parte significativa da recadación vinculada aos aproveitamentos hidroeléctricos e ao 

dominio público hidráulico se reverta de maneira estable e directa nos concellos e 

sociedades afectados, en función de criterios obxectivos (potencia instalada, superficie 

inundada, impacto social e ambiental, etc.)

• Se poña en marcha un plan industrial e de desenvolvemento económico ligado á enerxía 

que cree ciclos produtivos completos nas comarcas afectadas; promovendo actividade 

industrial e de servizos avanzados, emprego estable e oportunidades para a poboación 

moza. Para elo faise precisa unha "discriminación positiva” para as actividades económicas 

nestas comarcas.

A Deputación Provincial de Ourense, como administración de carácter supramunicipal e 

próxima ao territorio, ten a responsabilidade de liderar esta reivindicación e de promover 

políticas que convertan os recursos enerxéticos da provincia en oportunidades reais de 

desenvolvemento socioeconómico e fixación de poboación.

Por todo o exposto, o Grupo Provincial do Bloque Nacionalista Galego propón ao Pleno da 

Deputación Provincial de Ourense a adopción dos seguintes acordos.

ACORDOS

1. Reivindicar a reversión da recadación hidráulica nos concellos 

A Deputación Provincial de Ourense insta ao Goberno do Estado e ás confederacións 

hidrográficas competentes a establecer un sistema específico de reversión territorial polo cal 

unha parte significativa da recadación procedente de taxas e canons vinculados aos 

aproveitamentos hidroeléctricos e ao dominio público hidráulico reverta directamente nos 

concellos da provincia afectados por encoros, centrais hidroeléctricas e infraestruturas 

asociadas, en función de criterios obxectivos como a potencia instalada, a superficie 

inundada e o impacto social e ambiental.

2. Esixir un novo modelo de compensación a sociedades e territorios enerxéticos

A Deputación Provincial de Ourense insta á Xunta de Galicia a que, nas súas relacións co 

Goberno do Estado e coas empresas concesionarias, defenda un novo modelo de 

compensación territorial que recoñeza o papel da provincia de Ourense como territorio 

xerador de electricidade renovable e garanta unha participación adecuada dos concellos nos 

beneficios económicos asociados á explotación hidroeléctrica.

Unha "Tarifa Eléctrica Galega" diferenciada, e que recolla a realidade de que é en Galiza 

onde está instalada a maior parte da produción hidroeléctrica do Estado Español. "Tarifa 

Eléctrica" que redunde nunha redución substancial do recibo eléctrico ás unidades familiares 

usuarias nos concellos afectados por encoros.

3. Impulsar un Plan Industrial e de Desenvolvemento Local ligado á enerxía

A Deputación Provincial de Ourense comprométese a impulsar, en colaboración coa Xunta 

de Galicia, cos concellos afectados e cos axentes económicos e sociais, a elaboración dun 

Plan lndustrial de Desenvolvemento Local ligado á enerxía hidroeléctrica na provincia de 

Ourense, orientado a:

• Promover a implantación de industrias e servizos ligados á transición enerxética 

(fabricación e mantemento de equipos renovables, servizos de enxeñaría, centros de 

datos verdes, etc.) nos concellos con encoros e centrais.

• Favorecer proxectos de economía social, emprendemento local e turismo sostible, 

vinculados aos encoros e ao patrimonio natural.

• Condicionar, na medida do posible, a concesión de axudas e incentivos públicos á 

localización de investimentos nos concellos máis afectados polos aproveitamentos 

hidroeléctricos con maior perda demográfica.

• A aplicación da "Tarifa Eléctrica Galega" con efectos de redución do recibo de 

consumo eléctrico ás actividades económicas das PEMES instaladas (ou por 

instalar) nos concellos afectados por encoros.

4. Defender a coherencia entre ingresos e fixación de poboación

A Deputación Provincial de Ourense recoñece expresamente que os ingresos municipais 

derivados dos encoros e das instalacións hidroeléctricas (incluídos IBI, ICIO e outras figuras 

tributarias) non están a garantir por si so a fixación de poboación nin a creación de tecido 

industrial, e comprométese a incorporar esta realidade ao conxunto da súa acción política e 

institucional, promovendo que a enerxía producida en Ourense se traduza en benestar, 

emprego e oportunidades para a veciñanza da provincia.

5. Traslado dos acordos

Dar traslado destes, acordos ao Goberno do Estado, ao Ministerio para a Transición 

Ecolóxica e o Reto Demográfico, ás confederacións hidrográficas competentes, á Xunta de 

Galicia e aos concellos da provincia de Ourense con encoros e centrais hidroeléctricas no 

seu termo municipal.

A continuación prodúcense as intervencións que se recollen no punto 14º da vídeo acta da 

sesión, dispoñible no seguinte enlace: ver punto 14

Non se producen máis intervencións e sométese a votación a emenda de modificación do 

Grupo Popular que é aprobada por unanimidade.

A continuación sométese a votación a moción e co voto a favor do BNG (3), do Grupo 

Popular (12), de Democracia Ourensana (3) e do deputado non adscrito (1), e a abstención 

do Grupo Socialista (6), o Pleno adopta o seguinte acordo:

1. Reivindicar a reversión da recadación hidráulica nos concellos 

A Deputación Provincial de Ourense insta ao Goberno do Estado e ás confederacións 

hidrográficas competentes a establecer un sistema específico de reversión territorial polo cal 

unha parte significativa da recadación procedente de taxas e canons vinculados aos 

aproveitamentos hidroeléctricos e ao dominio público hidráulico reverta directamente nos 

concellos da provincia afectados por encoros, centrais hidroeléctricas e infraestruturas 

asociadas, en función de criterios obxectivos como a potencia instalada, a superficie 

inundada e o impacto social e ambiental.

2. Esixir un novo modelo de compensación a sociedades e territorios enerxéticos

A Deputación Provincial de Ourense insta á Xunta de Galicia a que, nas súas relacións co 

Goberno do Estado e coas empresas concesionarias, defenda un novo modelo de 

compensación territorial que recoñeza o papel da provincia de Ourense como territorio 

http://videoacta.depourense.gal?pleno=20260626&punto=14

xerador de electricidade renovable e garanta unha participación adecuada dos concellos nos 

beneficios económicos asociados á explotación hidroeléctrica.

Un modelo adaptado e que recolla a realidade de que é en Galicia onde está instalada a 

maior parte da produción hidroeléctrica do Estado Español. De xeito que redunde nunha 

redución substancial do recibo eléctrico ás unidades familiares usuarias nos concellos 

afectados por encoros.

3. Impulsar un Plan Industrial e de Desenvolvemento Local ligado á enerxía

A Deputación Provincial de Ourense comprométese a impulsar, en colaboración coa Xunta 

de Galicia, cos concellos afectados e cos axentes económicos e sociais, a elaboración dun 

Plan lndustrial de Desenvolvemento Local ligado á enerxía hidroeléctrica na provincia de 

Ourense, orientado a:

• Promover a implantación de industrias e servizos ligados á transición enerxética 

(fabricación e mantemento de equipos renovables, servizos de enxeñaría, centros 

de datos verdes, etc.) nos concellos con encoros e centrais.

• Favorecer proxectos de economía social, emprendemento local e turismo 

sostible, vinculados aos encoros e ao patrimonio natural.

• Condicionar, na medida do posible, a concesión de axudas e incentivos públicos 

á localización de investimentos nos concellos máis afectados polos 

aproveitamentos hidroeléctricos con maior perda demográfica.

• A aplicación dun modelo con efectos de mellora do recibo de consumo eléctrico 

ás actividades económicas das PEMES instaladas (ou por instalar) nos concellos 

afectados por encoros.

4. Defender a coherencia entre ingresos e fixación de poboación

A Deputación Provincial de Ourense recoñece expresamente que os ingresos municipais 

derivados dos encoros e das instalacións hidroeléctricas (incluídos IBI, ICIO e outras figuras 

tributarias) non están a garantir por si so a fixación de poboación nin a creación de tecido 

industrial, e comprométese a incorporar esta realidade ao conxunto da súa acción política e 

institucional, promovendo que a enerxía producida en Ourense se traduza en benestar, 

emprego e oportunidades para a veciñanza da provincia.

5. Traslado dos acordos

Dar traslado destes acordos a FEMEMBALSES, á FEMP, ao Goberno do Estado, ao 

Ministerio para a Transición Ecolóxica e o Reto Demográfico, ás Confederacións 

Hidrográficas competentes, á Xunta de Galicia e aos concellos da provincia de Ourense con 

encoros e centrais hidroeléctricas no seu termo municipal.

15º.- COMUNICACIÓNS DA PRESIDENCIA.-

1.- Para cumprir co establecido no artigo 62 do vixente Regulamento de organización, 

funcionamento e réxime xurídico das entidades locais (aprobado por Real decreto 

2568/1986, do 28 de novembro, e publicado no BOE do 22 de decembro),  dáselle conta ao 

Pleno da relación de decretos do mes de maio de 2026.

Os membros da Corporación quedan informados.

2.- Dación de conta do Plan anual de control financeiro.

16º.- ROGOS E PREGUNTAS.-  

Nesta quenda prodúcense as intervencións que se recollen integramente no punto 16º da 

vídeo acta da sesión, dispoñible no seguinte enlace: ver punto 16

E, ás 15.48 horas dáse por finalizada a reunión, redactándose esta acta, que se asinará 

electronicamente. Dou fe.

DILIXENCIA:

De acordo coa normativa aplicable, artigo 109 do RD 2568/1986, polo que se aproba o 

Regulamento de organización, funcionamento e réxime xurídico das entidades locais, artigo 

4 f) do Regulamento orgánico da Deputación Provincial de Ourense (BOP núm. 107 de data 

04.06.2024), e artigo 2 do Decreto 24/2018, sobre os libros de actas e de resolucións das 

entidades locais galegas, a presente acta esténdese en documento electrónico e 

incorporando o arquivo audiovisual da sesión, mediante o sistema de vídeo acta.

A acta consigna os seguintes extremos: lugar de reunión, data e hora de inicio e finalización 

da sesión, indicación do carácter ordinario ou extraordinario, persoas asistentes con 

expresión dos seus cargos, e os membros que se escusaron, orde do día, contido dos 

acordos alcanzados, no seu caso, así como a expresión do sentido do voto dos membros. 

Ademais do anterior, a acta incorpora o arquivo audiovisual da gravación da sesión, 

contendo a literalidade das intervencións, así como a sinatura electrónica da persoa que 

ostenta a Secretaría do pleno, que dota de fe pública e efectos de dereito ao documento, e 

da persoa que exerce a Presidencia.

Para os efectos do previsto no artigo 2.4 do Decreto 24/2018, sobre os libros de actas e de 

resolucións das entidades locais galegas, e artigo 4 f) do Regulamento orgánico da 

Deputación Provincial de Ourense (BOP núm. 107 de data 04.06.2024), por medio deste 

http://videoacta.depourense.gal?pleno=20260626&punto=16


 
Documento asinado electrónicamente (Lei 39/2015, de 1 de outubro). A autenticidade deste documento pode ser comprobada 
mediante o CSV: 16342473564457302416 en https://sede.depourense.es

escrito CERTIFICO a autenticidade e integridade do ficheiro da gravación contido na 

presente acta.

PEGADA DIXITAL VÍDEO

<iframe width="560" height="315" 

src="https://videoacta.depourense.gal/vod/Plenos/2026/06/26/Grabando_en_26-06-

2026/video_202606261000000000_FH.mp4" frameborder="0" allow="accelerometer; 

autoplay; encrypted-media; gyroscope; picture-in-picture" allowfullscreen></iframe>

